
Аннотация. Ушбу мақолада тўқимачилик саноат корхоналарини ривожлантиришда хорижий 

Кириш 

Жаҳон тўқимачилик саноатининг ўсиши асосан дунёдаги энг йирик тўқимачилик 

маҳсулотлари ишлаб чиқарувчи мамлакатлар ва тўқимачилик экспортчилари ҳисобига 

шаклланмоқда, бу мамлакатлар асосан пахта, ип, тола ва бошқа тайёр маҳсулотлар ёки 

кийим-кечак каби материалларни ишлаб чиқариш ва сотиш билан шуғулланади. Хитой 

дунёдаги энг йирик тўқимачилик ишлаб чиқарувчилари ва экспортчилари бўлиб қолса-

да, Европа Иттифоқи, Ҳиндистон ва Ақш каби бошқа йирик тўқимачилик бозорлари ҳам 

сўнгги бир неча йил ичида йиллик ўсиш суръатларини намойиш этмоқда. Жаҳон 

тўқимачилик саноати дунёдаги мода бозори билан мутаносиб равишда тез ўзгарувчан 

бўлиши билан, тўқимачилик маҳсулотлари ишлаб чиқарувчи ва экспорт қилувчи 

мамлакатлар иқтисодиётида янада ривожланиш имкониятлари мавжуд. Қўшма 

Штатлар пахта хом-ашёсининг етакчи ишлаб чиқарувчиси ва экспортчиси, шу билан 

бирга тўқимачилик маҳсулотлари ва кийим-кечакларнинг энг яхши импортчиси 

ҳисобланади. Европа Иттифоқининг тўқимачилик саноати Германия, Испания, 

Франция, Италия ва Португалияни ўз ичига олади ва жаҳон тўқимачилик саноатининг 

1/5 қисмидан кўпроғини ташкил қилади. Ҳиндистон ҳам дунёдаги энг йирик 

тўқимачилик ишлаб чиқарувчи мамлакатлар ва энг йирик тўқимачилик 

экспортчиларидан биридир. Йилига 30 миллиард АҚШ долларидан ортиқ экспорт 

қийматига эга. Ҳиндистон дунёдаги умумий тўқимачилик ишлаб чиқаришининг 6,9% 

дан ортиғига эга ва унинг тўқимачилик саноати тахминан 150 миллиард АҚШ долларига 

тенг. Ўзбекистон Республикасида тўқимачилик маҳсулотлари ишлаб чиқариш ҳажми 

2021 йилда 2 927,2 млн АҚШ долларини ташкил этиб, умумий экспортнинг 17,6% ини 

ташкил этган. Янги Ўзбекистоннинг тараққиёт стратегиясида Республиканинг экспорт 

салоҳиятини ошириш орқали 2026 йилда республика экспорт ҳажмларини 30 миллиард 

АҚШ долларига етказиш белгиланди [1]. Бу ислоҳотларни амалга оширишда 

қуйидагилар асосий йўналишлар ҳисобланади: 

- Мавжуд имкониятларни тўлиқ ишга солган ҳолда маҳаллий саноат тармоқлари 

экспорт салоҳиятини янада ривожлантириш; 

- Ташқи бозор ва халқаро талабларга жавоб берадиган стандартларни жорий 

этиш ва машҳур брендларни жалб қилиш; 

- Экспорт таркибида тайёр ва ярим тайёр маҳсулотлар ҳажмини 3,3 баравар 

кўпайтириб, Европа давлатларига GSP+ тизими доирасида тайёр маҳсулотлар 

экспортини кенгайтириш ва бошқалар. 

Фикримизча, белгиланган йўналишларни амалга оширишда ривожланган 

хорижий давлатларнинг тажрибасини ўрганиб, уларни мамлакат иқтисодиётини 

ривожлантиришда қўллаш мақсадга мувофиқ. Чунки, ривожланган мамлакатлардаги 

жадал саноатлаштириш ва ривожланаётган технологиялар тўқимачилик саноатида 

юқори самарали мато ишлаб чиқаришга ва юқори даромад олишга имконият яратади. 

Адабиётлар таҳлили 

Тўқимачилик саноати энг қадимги ишлаб чиқариш тармоқларидан ҳисобланади. 

Шунингдек, R.K. Mohideen ва бошқалар (2016) таъкидлашича, ушбу тармоқ агросаноат 

сифатида ҳам танилган, чунки тўқимачилик маҳсулотлари ишлаб чиқариш учун зарур 

бўлган ҳом-ашёни асосан қишлоқ хўжалиги соҳаси етиштириб беради. Дунё бўйлаб 

тўқимачилик ва тикувчилик бизнесига бир қанча омиллар таъсир кўрсатмоқда. J. Moses 

ва бошқалар (2006) тўқимачилик саноатининг жадал ривожланиши мамлакатни 

иқтисодий фаровонликка олиб келишига қарамасдан, лекин айни пайтда атроф-

муҳитнинг ифлосланишига ҳам сабабчи бўлмоқда. Оловли чиқиндилар, толали чанг ва 

ишлаб чиқариш шовқини ва сувнинг ифлосланиши атмосферага хавф туғдирмоқда деб 

ҳисоблайди . 

 Biselli M (2009) маълумотларига кўра, тўқимачилик саноати қачон пайдо 

бўлганлигини аниқлаш жуда қийин. Археологик топилмалар шуни кўрсатадики, 

биринчи кийим жун ёки теридан ишлаб чиқарилган. Тўқимачилик биринчи марта 

қўлланилган ҳудудларга Миср, Ҳиндистон, Туркия ва Хитой киради. 

S. Cruz-Ros, D. Garzon (2017) маркетингни ушбу тармоқ соҳасида инновацион 

рақобатдош устунликнинг муҳим манбаи сифатида аниқлайди. J. Murray ва бошқалар 

(2011) таъкидлашича, маркетинг инновацияси фирмаларга янги ва табақалаштирилган 

маҳсулотларни, рақобатчиларга тақлид қилиш қийин бўлган кучли бренд имиджини 

яратишга имкон беради. Леонидоу (2002) таъкидлашича, фирмалар ўз ички ва ташқи 

омилларнинг ўзаро таъсири натижасида экспорт мақсадларини амалга ошириши учун 

янги экспорт-маркетинг стратегияларидан фойдаланишини кўрсатади. Гупта ва 

бошқалар (2016) бренд имиджи билан боғлиқ маркетингнинг инновацион услублари 

фирманинг рақобатбардошлигига ҳисса қўшишини аниқлайди.  

Юқоридаги фикрлардан хулоса қилиш мумкинки, Ўзбекистон ташқи иқтисодий 

фаолиятини ривожлантиришда тўқимачилик маҳсулотлари ишлаб чиқариш соҳасини 

янада такомиллаштириш, шунингдек, ривожланган давлатларнинг маркетинг 

стратегияларини мамлакат енгил саноат тармоғида қўллаш лозим.  

Тадқиқот методологияси 

Мазкур тадқиқот ишида тўқимачилик корхоналарини ривожлантириш бўйича 

хорижий тажрибаларни ўрганишга қаратилган таҳлил ва синтез, шунингдек қиёсий ва 

статистик ҳамда индукция усулларидан фойдаланилди.  

Таҳлил ва натижалар 

Бугунги кунда Ўзбекистон Республикасида 522 турдаги тўқимачилик 

маҳсулотлари дунёнинг 65 та давлатига экспорт қилинади. 2021 йилда 2 927,2 млн. АҚШ 

долларлик тўқимачилик маҳсулотлари экспорти амалга оширилиб, умумий 

экспортнинг 17,6 % ини ташкил этган ва ўтган йилга нисбатан 52,3 % ga 

ўсган.Тўқимачилик маҳсулотлари таркибида пахтадан йигирилган ип (55,1%), тайёр 

трикотаж ва тикувчилик кийимлари (22,0%) жами экспортнинг динамикасида энг катта 

улушга эга ҳисобланади. Бундан ташқари нақшли мато, пахтадан газламалар, ипак ва 

ипак маҳсулотлари, пахта маҳсулотлари, гиламлар ва бошқа тўқимачилик маҳсулотлари 

Россия Федерацияси, Хитой, Туркия, Қирғиз Республикаси, Польша, Покистон, Италия, 

Беларусия ва бошқа бир қатор давлатларга экспорт қилинади. 

1-жадвал 

Давлатлар кесимида тўқимачилик маҳсулотлари экспорти динамикаси 

(млн.АҚШ доллари) [4] 

Давлатлар 2019 

йил 

2020 

йил 

2021 

йил 

Россия Федерациясига 592,3 655,5 910,7 

ХХРга 437,6 438,2 636,3 

Туркияга 196,7 206,1 461,1 

Қирғиз Республикасига  96,6 283,9 401,1 

Полшага 25,3 43,4 65,6 

Покистонга 10,4 16,5 59,2 

Украинага 29,5 33,1 51,6 

Қозоғистонга 39,7 42,3 48,6 

Эронга 55,2 26,4 46,3 

Италияга  11,4 10,1 32,8 

Мисрга 12,1 18,2 30,2 

Беларусга 24,1 17,2 23,4 

Бошқа давлатларга 96 131,6 160,1 

 

Жадвал маълумотларидан кўриниб турибдики, тўқимачилик маҳсулотлари 

экспорти энг катта улуши Россия Федерацияси (31,1 %), Хитой Халқ Республикаси ( 21,7 

%), Туркия ( 15,8 % ) ва Қирғиз Республикаси (13,7 %) давлатлари ҳиссасига тўғри 

келади.  

Хитой тўқимачилик ва тикув-трикотаж саноати маҳсулотларни ишлаб 

чиқаришда ва сотув тизимини ташкил қилишда “тез мода” (Fast fashion) сотув 

режимидан фойдаланилади. Тез мода XX асрнинг охирида Европада пайдо бўлган 

тушунча бўлиб, бу катта брендларнинг дизайнига тақлид қилиб модани тезда эгаллаб 

оладиган сўнгра трендга мос келадиган, тезда янгиланадиган кийим услубларини 

тақдим этадиган ва истеъмолчиларга арзонроқ нархда таклиф қиладиган кийим сотиш 

режимидир. Ушбу сотув режимини амалга оширишда анъанавий маркетинг микснинг 

“4P” назариясига асосланган “4C” моделидан фойдаланилади. 4C назарияси америкалик 

маркетинг мутахассиси профессор Р.Ф.Лаутерборн томонидан 1990 йилда илгари 

сурилган. Истеъмолчилар талабига биноан у маркетинг микснинг тўртта асосий 

элементини қайта аниқлади: мижоз (Customer), нарх (Cost), қулайлик (Convinience) ва 

алоқа (Communication). Назария шуни кўрсатадики мижозлар талабини ва эҳтиёжини 

қондиришни яхшилаш, сўнгра мижозларни сотиб олиш харажатларини камайтириш, 

харидорларга имкон қадар сотиб олиш жараёнида қулайлик яратиш ва мижозлар билан 

мулоқат қилиш энг устувор вазифалардир. 

1-расм. 4С назарияси асосида маркетинг стратегиясининг таҳлили  

Маълумотларга кўра, ЗАРА Испанияда биринчи рақамли кийим бренди ва 

дунёдаги энг яхши учликдир. ЗАРА дизайни трендга мос келади, аммо бу мода йирик 

брендлар нархи билан солиштирганда жуда паст. Заранинг 4C маркетинг 

стратегиясининг назарияси Заранинг муваффақияти сабабларини умумлаштирди ва 

Хитой кийим кечак корхоналари учун фойдали таклифларни илгари сурган . 

Мижозлар эҳтиёжини қондириш (Customer). ЗАРА тўқимачилик корхонаси 

мақсадли мижозларнинг мода тенденцияларига интилишини қондириш учун кийим 

дизайнида халқаро брендлар дизайнига тақлид қилишни танлайди. Шу билан бирга 

мижозларнинг савдо маълумотларига кўра истеъмолчиларнинг фикр-мулоҳазаларини 

афзал билиб кейин маҳсулот ишлаб чиқариш ёки уни яхшилаш йўлини афзал билади.  

Нархни пасайтириш (Cost). ЗАРА дизайни мода тенденцияларининг кескин ва 

ноёб талқинидан келиб чиқади. Унинг дизайни тўлиқ ўзига хосликка асосланмаган 

аммо тўлиқ нусха ҳам кўчирилмаган. Ушбу турдаги диверсификация энг сўнгги мода 

элементларини ўзлаштиради. ЗАРА маҳсулот дизайни, ишлаб чиқариш харажатларини 

ва логистика, транспорт харажатларини камайтириш орқали товар нархини 

пасайтиришга эришганини маълум қилган.  

Мижозлар учун қулайлик (Convinience). ЗАРА дўконлари истеъмолчиларнинг 

харид қилиш қулайлигига асосланган. Дўкон ва магазинлар ЗАРАнинг асосий савдо 

каналлари бўлишига қарамай, онлайн харидларнинг кўпайиши билан ЗАРА ҳам онлайн 

каналларни ривожлантиради. ЗАРА истеъмолчилар учун энг сўнгги мода тарзини 

кўрсатиш учун тармоқ платформасидан фойдаланади.  

Яхши мулоқот қилиш (Communication). ЗАРА дўконларидаги савдо ходимлари 

жуда дўстона ва юқори малакага эга. ЗАРА мижозлар эҳтиёжларини қондирадиган 

маҳсулотларни ишлаб чиқариш учун телефон қўнғироқлари ва электрон почта орқали 

мижозларнинг фикр мулоҳазаларини тўплайди, ҳамда маҳсулотларни бозор 

ўзгаришларига тезда жавоб беришга имкон беради.  

Ҳиндистон ишлаб чиқариш ҳажми бўйича дунёда иккинчи ўринда туради. 

Ҳиндистондаги энг йирик тўқимачилик ишлаб чиқарувчи компанияларга қуйидагилар 

киради: Arvind Ltd, Vardhman Textiles Ltd, Welspun India Ltd, Raymond Ltd ва Trident Ltd. 

Ҳиндистонда тўқимачилик саноати 20–30 йил давомида яхши ривожлана бошлаган, 

чунки бутун тармоқ пахта, жун ва бошқа ҳом-ашёлар тайёрлаш маҳаллий фермерларга 

боғлиқ бўлган. Охирги ўн йилликда, Ҳиндистон йигирув саноатида қўлланилган 

технологияларга ажратилган инвестициялар жами инвестицияларнинг 55 фоизини 

ташкил қилган. Ҳиндистон истеъмолчиларга турли хил ўлчамдаги толалар 

аралашмасини, турли хил безакли ва вазнли матоларни ҳамда тайёр маҳсулотларнинг 

кенг коллекциясини ўз ичига олган қадоқланган маҳсулотларни етказиб бера оладиган 

мамлакатдир. Ҳиндистон тўқимачилик маҳсулотларида пахта ҳом-ашёси жами ишлаб 

чиқаришнинг 70%идан ортиғига ўз ҳиссасини қўшади, тахминан 20%ида сунъий 

толалар ва қолган 10%ида ипак, кеневир, жун ва пиллалардан фойдаланилади (1-расм). 

2-расм . Ҳиндистон тўқимачилик саноатининг таснифи [1] 

Доимий ўзгарувчан бозор кийим-кечак корхоналари учун янги муаммоларни 

келтириб чиқаради ва мижозларнинг талаблари ҳам доимий равишда ўсиб боради, 

шунинг учун уларга ҳар доим ва яна юқори қўшимча қиймат таклиф қилиш керак. Ушбу 

қўшимча қийматни яратиш мақсадида Ҳиндистон фирмалари тўғри режалаштирилган 

товарни брендлаш стратегиясини афзал билишади. 

АҚШ дунёдаги энг йирик тўқимачилик ишлаб чиқарувчи мамлакатлар рўйхатида 

учинчи ўринда. Ўзининг маҳсулдорлиги, мослашувчанлиги ва инновацияси туфайли 

АҚШ дунёдаги энг йирик тўқимачилик ишлаб чиқарувчилардан бири бўлиб қолмоқда. 

Ақшнинг энг йирик тўқимачилик ишлаб чиқарувчи компанияларидан баъзилари: TJX 

Companies, VF Corporation, L Brands Inc, Abercrombie & Fitch Co. 

Глобал тадқиқотлар натижалари шуни кўрсатмоқдаки, кийим-кечак учун сарф-

харажатлар тахминан 0,9 нарх эгилувчанлигига эга, озиқ-овқат эса АҚШ, Япония ва 

Европа каби кучли даромадли мамлакатларда юқори даромад эгилувчанлигида 0,1-0,3 

га эга. АҚШ кийим-кечак савдоси пахта толаси ва материаллари импортига ҳам юқори 

таъсир ўтказди. АҚШ кийим-кечак импорти бўйича дунёдаги энг йирик давлатлардан 

бири бўлиб, йиллар давомида сезиларли даражада ошди ( S. Macdonald, 2008). 

 АҚШ тўқимачилик ва тикувчилик саноатида кўпчилик компаниялар бозор 

стратегиясининг ўрнига ниш стратегиясидан фойдаланмоқда. Бироқ, баъзи фирмалар 

нафақат арзон нархлардаги импорт билан рақобатлашиш, балки маҳаллий етказиб 

берувчилар билан рақобатбардошликни сақлаб қолиш учун ўзига хос стратегиядан 

фойдаланадилар. Америка тадқиқотчилари ниш маркетинг стратегиясининг 

муваффақият омилларига қуйидагилар киришини таъкидлади: 

  бозор нимани хоҳлашини тушуниш ва бу эҳтиёжларни тўлиқ қондирадиган 

маҳсулотни тақдим қилиш; 

  бозордаги истеъмолчилар базасини маҳсулот учун қандай нархни тўлашга 

тайёрлигини тушуниш; 

  бозорни ва бозор ичидаги истеъмолчи базасини рақобатчи фирмалар 

фаолиятидан кўра яхшироқ тушуниш; 

  бозор талаб қиладиган сервисларни таклиф қилиш;  

  бозордаги истеъмолчиларга керакли инновацион маҳсулотни таклиф қилиш. 

Америка тадқиқотлари шуни кўрсатадики, ниш стратегияси компаниялар учун 

нафақат бугунги кунда, балки мамлакатдаги ҳар қандай сиёсий вазиятда катта 

имкониятларни тақдим этади. Бунинг сабаби қанчалик кичик бўлмасин, ҳар доим 

"Америкада ишлаб чиқариладиган" сегмент мавжуд бўлади ва АҚШ кўпроқ инновацион 

ва технологик жиҳатдан илғор маҳсулотларни таклиф қила олиш имкониятига эга 

бўлади.  

Ҳозирги кунда Туркия мамлакат жаҳон бозорида тўқимачилик ва кийим-кечак 

етказиб берувчи энг йирик давлатлардан бири ҳисобланади ва Европа Иттифоқи 

мамлакатларига экспорт қилувчилар орасида Туркия Хитойдан кейин иккинчи ўринни 

эгаллайди. Туркия енгил саноати ялпи ички маҳсулотнинг 10 фоизини ташкил қилади 

ва бюджет даромадларининг 40 фоизини таъминлайди (мамлакат иқтисодиётида бу 

сектор фақат туризмдан олдинда). Мамлакат экспортида енгил саноат маҳсулотлари, 

жумладан тайёр кийим-кечак, тўқимачилик маҳсулотлари, ип-калавадан тайёрланган 

буюмлар, гиламлар, синтетик ва тўқимачилик матолари, жун ва ундан тайёрланган 

буюмлар ҳам асосий ўринни эгаллайди. Туркия кийим ишлаб чиқариш саноатида жинси 

кийимлар экспорти бўйича дунёда 4-ўринда, пайпоқ экпорти бўйича 2-ўринда, тайёр 

маҳсулотлар экспорти бўйича Европада 3-ўринда, умумий кийим ишлаб чиқариш 

экспорти бўйича дунёда 6-ўринни эгаллайди. 

Тахминан 66 миллион аҳолига эга Туркия кийим-кечак маҳсулотлари учун катта 

ички бозорни ташкил этади. Пахта етиштириш ва тўқимачилик ишлаб чиқариш 

имкониятларини ҳисобга олган ҳолда, тўқимачилик саноати мамлакатдаги етакчи 

тармоқ бўлиб келган. 

3-расм. Стратегик мувофиқлик модели [2] 

Стратегик мувофиқлик модели (Strategik fit model) турк саноати фирмаларини 

ўнлаб йиллар давомида бошқарган асосий парадигмалардан бири ҳисобланади. Ушбу 

концепция фавқулодда вазиятлар назариясига асосланади, ташқи муҳит омиллари, 

фирма тузилиши ва маркетинги стратегияси ўртасидаги "мослик" билан ифодаланади. 

Ушбу модел Туркияда фаолият юритаётган фирмалар учун бизнес стратегиялари ва 

маркетинг ёндашувларини таҳлил қилиш ва ишлаб чиқишда ёрдам беради. Модел 

фирмалар тегишли стратегияларни ишлаб чиқиш ва амалга ошириш орқали ўз 

бизнесларида муваффақият қозонишлари учун компания профиллари (ресурслар ва 

имкониятлар) ва ташқи муҳит ўртасида стратегик мослик бўлиши кераклигини 

таъкидлайди.  

Кийим-кечак ва тўқимачилик ишлаб чиқариш саноати Бангладеш 

иқтисодиётининг муҳим элементи ҳисобланади. Бангладешда тайёр кийим-кечаклар 

ишлаб чиқарувчи саноати кўплаб кичик ва ўрта тикувчилик фабрикаларидан иборат. 

Тикувчилик саноати сўнги 25 йил давомида экспорт ҳисобига асосий валюта манбаи 

бўлиб келмоқда. Айни пайтда мамлакат ҳар йили тўқимачилик маҳсулотлари 

экспортидан 5 миллиард АҚШ доллар миқдорида даромад олади. Бангладешда йирик 

кийим ишлаб чиқариш ва тўқимачилик корхоналарнинг фаолиятини ташкил қилишда 

корхоналар бозорни эгаллаш учун турли хил маркетинг стратегияларидан 

фойдаланишади.  

Бангладеш кийим-кечак ва тўқимачилик маҳсулотларининг аксарияти юз фоиз 

экспортга йўналтирилган корхоналардир. Натижада корхоналар маҳаллий бозорга жуда 

оз ҳисса қўшмоқдалар. Қуйида келтирилган расмдан кўринадики, сотиб олиш жараёни 

ушбу соҳада жуда муҳим рол ўйнайдиган мерчандайзер фаолиятидан бошланади(4-

расм). Харидорлар бевосита АКТ воситалари орқали муайян ишлаб чиқарувчи 

корхонанинг мерчандайзери билан мулоқат қилиши мумкин (B to B бозорида эса E-mail 

орқали). Харидор билан расмий алоқада бўлганидан сўнг, мерчандайзер тегишли 

тадбиркорлик субъектлари билан кейинги алоқаларни ўрнатишни бошлайди. Дастлаб 

мерчандайзер буюртма ҳақида танланган саноат корхонасига мурожаат қилади ва 

намуна бўйича маҳсулот ишлаб чиқаришни сўрайди.  

4-расм. Тўқимачилик ва кийим-кечак саноатининг сотиш жараёни [3] 

Кейинги босқичда мерчандайзер ушбу намунани Бангладешдаги куръер 

хизматлари орқали харидорнинг манзилига юборади. Намуна харидорлар томонидан 

маъқул бўлганидан сўнг оммавий ишлаб чиқаришга ўтилиши мумкин. Шу билан бирга 

мерчандайзер кийим-кечак учун керакли мато етказиб бериш учун тўқимачилик 

корхонаси билан, унга мос керакли аксессуарлар билан безатиш учун аксессуар етказиб 

берувчилар билан алоқа ўрнатади. Намуна ҳолати тайёр бўлгач, кийим-кечаклар тайёр 

маҳсулот ҳолатида оммавий ишлаб чиқаришни йўлга қўйиш учун яна мерчандайзер 

банк ва юк ташиш корпорациялари билан ҳам фаолиятни ташкиллаштиришга масъул 

ҳисобланади. 

Бангладешда кўплаб кийим кечак компаниялари ушбу ривожланаётган кийим 

таъминот занжиридан фойдалишни бошлаган. 

Хорижий мамлакатларнинг тажрибаси шуни кўрсатадики, кўпгина давлатларда 

маркетингнинг анъанавий усуллари орқали савдо оқимларини ташкил этиш деярли 

мумкин эмас. Бунга бир нечта сабаблар бўлиши мумкин: рақобат муҳитининг кескин 

ривожланиши; ахборот технологияларининг шиддатли ривожланиши; хом-ашё 

базасининг таъминланиш йўлларининг турли-туманлиги ва бошқалар. Шунинг учун 

Ўзбекистон тўқимачилик саноат корхоналари томонидан яратилган товарларни 

бозорларнинг турли сегментларига етказиб бериш учун маҳаллий хусусиятларни 

 

 

 

 

 

 

 

 

 

 

 

 

 

 

Харидор 

Юк ташиш 

корпорация

си 

Мерчандайзер Банк 

Аксессуар 

Тўқимачилик 

корхонаси 

Кийим-кечак 

ишлаб чиқарувчи 

тўлов Буюртма қабул қилиш 

Буюртмани жойлаштириш 

Буюртма 

бериш 

Ҳисоб-

рақам очиш 

Буюртмани жойлаштириш Буюртмани жойлаштириш 

тўлов 
тўлов 

ҳом-ашё 

Аксессуарлар 

Тайёр маҳсулот 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/8 (3)-2023 

 

119 

ҳисобга олган ҳолда бир нечта сотиш каналларни ишлаб чиқиш, маҳсулотларни 

тарқатишнинг стандарт моделларидан воз кечиш, истеъмолчилар ва ишлаб 

чиқарувчилар учун хизматлар рўйхатини кенгайтириш, инновацион ёндашувни қўллаш 

мақсадга мувофиқдир. 

Хулоса ва таклифлар 

Сўнгги йилларда кўплаб бошқа ривожланаётган мамлакатлар ҳам тўқимачилик 

саноатида улкан ўсишга эришмоқдалар, чунки уларнинг тўқимачилик ёки тикувчилик 

саноатига сармоялари кўпаймоқда. Покистон, Индонезия, Таиланд ва Шри-Ланка, 

шунингдек, бир қатор Жанубий Америка мамлакатлари ҳам сўнги йилларда 

тўқимачилик маҳсулотларининг сезиларли даражада ўсишига эришдилар. Жуда 

ўзгарувчан муҳит ва асосан глобаллашувнинг кучайиши натижасида юзага келган кучли 

рақобат билан ажралиб турадиган бугунги тўқимачилик бозори иқтисодиётида 

корхоналар учун узоқ муддатли муваффақиятни сақлаб қолиш тобора қийинлашмоқда. 

Оддий харажатларни сақлаб қолиш каби усуллардан фойдаланиш ўз аҳамиятини 

йўқотмоқда. Шунинг учун саноат бозорида маркетингнинг инновацион услубларини 

ишлаб чиқиш, ҳусусан, сотиш тизимини такомиллаштириш, хорижий ривожланган 

компаниялар қўллайдиган 4С назариясини мамлакат тўқимачилик корхоналари 

фаолиятида қўллаш, бренд имджини яратиш каби хусисиятларни инобатга олиш лозим. 

Ривожланган мамлакатларнинг тажрибаси шуни кўрсатадики, бренд ҳар бир 

фирманинг стратегик манбаи ҳисобланади. Брендга эга бўлиш, уни қандай сақлашни ва 

яхши бошқаришни билиш бозорда муваффақиятга эришишнинг калитига- 

рақобатбардош устунлик манбаига айланмоқда. 

 
 

Адабиётлар/Литература/References: 
 

1. 2022-2026 йилларга мўлжалланган янги Ўзбекистоннинг тараққиёт стратегияси 

тўғрисида, Ўзбекистон Республикаси Президентининг Фармони, 28.01.2022 

йилдаги ПФ-60-сон 

2. R.B.Chavan Indian textile industry-environmental issues Indian. J. Fibre Text. Res., 26 

(2001), pp. 11-21 

3. Refik Culpan, Cemal Ekin, Mehmet Kumbaraci. A critical assessment of the Turkish 

Apparel industry and firms. Journal of global strategic management. 2007-june 

4. Md. Khaled Amin, Adnan Hossain. Expanding Apparel and Textile Market through 

effective Marketing Strategies: A case study of Bangladesh. International Journal of 

Business & Mgmt. January 2014. 

5. Ўзбекистон Республикасининг ижтимоий-иқтисодий ҳолати ахборотномаси 

маълумотлари. 

 



449 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ S/8 (3) – 2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

                                                             

 

  ISSN: 2181-1342 (Online) 

Сайт: https://scienceproblems.uz 

DOI: 10.47390/SPR1342V3SI8Y2023 
 

mailto:scienceproblems.uz@gmail.com
https://scienceproblems.uz/

